
Þetta verkefni er samið af nemendum í heimspekivali Garðaskóla veturinn 2007-2008 
og sett í endanlegt form af kennara þeirra. 

1. Farðu á vísindavefinn (http://www.visindavefur.is) og lestu grein  eftir Jóhann 

Björnsson sem heitir „ Hvað þarf maður að gera til að lifa góðu lífi?“ Hana má 
nálgast á http://visindavefur.is/svar.php?id=2186.  

2. Svaraðu 8 af spurningunum  hér að neðan, tveimur spurningum úr hverjum 
flokki. Svaraðu með skýrum og vel rökstuddum svörum. 

1. Hvaða heimspekingar koma við sögu í þessari grein? 
2. Nefndu nokkra tilvistarspekinga.   
3. Vitnaðu í orð eins heimspekings um hamingjuna. 
4. Í hverju taldi Aristóteles að hið góða líf fælist?    
5. Hvernig svaraði Epikúros spurningunni um hvernig ætti að lifa hinu góða lífi? 
6. Hvað hét Epiktet fullu nafni? 

7. Hvaða skoðun er einkennandi fyrir tilvistarspekinga?  
8. Hvað virðast allir heimspekingarnir sem vísað er til í greininni vera sammála um? 
9. Hvað eru flestir heimsspekingarnir sammála um að sé gott líf og hvað þarf til að 

lifa því? 

10. “Að lifa vel má til dæmis skilja með orðunum að vera hamingjusamur, að 

blómstra, að njóta velgengni eða einfaldlega að farnast vel.”   
Gildir þetta að þínu mati í nútímanum? 

11. “Að lifa vel má til dæmis skilja með orðunum ... að blómstra...” 
Hvað er „að blómstra“? Er það hið góða líf? Ef maður „blómstrar“ aldrei fær 
maður þá aldrei hið góða líf? 

12.  „Að breyta ranglega gagnvart öðrum er 
einnig manni sjálfum fyrir verstu að mati 
Platons.“ 
En ef manneskja er búin að gera þér 
eitthvað mikið rangt, t.d misnota þig, 
leggja þig í einelti eða lemja þig? Liði þér 
þá ekki betur að „hefna“ þín eða sýna 
henni hvernig þér leið? Væri þetta að 
breyta ranglega gagnvart einhverjum? 
Væri það slæmt fyrir þig í raun og veru?  

13. „Aristóteles taldi að dygðugt líferni og hófsemi væri lykillinn að hinu góða lífi.“ 
Er hann að segja að við eigum að lifa eftir bókinni (t.d. Biblíunni)? 
En ef önnur bók/trú segir að það sé lykillinn að góðu lífi að dýrka djöfullinn og 
syndga? 

14.  „Epiktet taldi að maður yrði óhamingjusamur ef hann girntist eitthvað sem ekki 
væri á valdi hans. Því eigi ekki að reyna að öðlast eitthvað sem í raun er ekki 
mögulegt að fá.“ 
Á maður ekki að girnast hið góða líf ef það er ekki á valdi manns? 
Þýðir þetta að með jákvæðu hugarfari öðlist maður hið góða líf? 

15. Albert Camus hélt því fram að manneskjan væri það eina í þessum heimi sem 
óskaði sér þess að vera eitthvað annað en hún er.  Er það rétt? 

16. Sartre sagði m.a. að „... þannig er sérhver einstaklingur ábyrgur þegar finna skal 
hið góða líf.“ 
Ef einstaklingi hefur ekki vegnað vel eða fæðist á götunni, ber hann samt sjálfur 
ábyrgð á því að öðlast hið góða líf? Hvernig getur hann öðlast gott líf? 

17. „Eitt er víst, að mati Frankls: Ef maður eltist 
við hamingjuna sem slíka mun hún örugglega 
ganga manni úr greipum.“ 
Ef við gefum okkur að allir séu að leita að 
hamingju, eru þá allir óhamingjusamir?  

18. „Viktor Frankl taldi að ekki væri mögulegt að 
lifa ef maður fyndi lífi sínu engan tilgang.“ 
Þeir sem sjá engan tilgang með lífi sínu, er 
erfiðara fyrir þá að lifa?  

19. Ef fíkli finnst sjálfum líf sitt gott en ekki flestum öðrum er þá líf hans slæmt því 

meirihlutinn segir það? 
20. Hvað telur þú að hamingja sé? 
21. Hvernig telur þú að best sé að ná hamingjunni? 
22. Hvað er hið góða líf?  
23. Hvernig er hægt að nálgast hið góða líf? 
24. Stendur leitin að hinu góða lífi alla ævi? Er maður sífellt að leita að einhverju 

betra en maður hefur?  
25. Getur maður náð að lifa hinu góða lífi með því einu að vera með rétt hugarfar? 
26. Er það ekki bara einstaklingsbundið hvað gott líf er? 
 
 

Uppruni myndanna í verkefninu:  
·  Hamingjusama svínið: 

http://www.oldtownfarmersmarket.com/2005
_Front_Porch/Good_Life_Guy.jpg  

·  Öskrandi par: 
http://lifeboat.com/images/couple.shouting.j
pg  

·  Strákur í stól: 
http://farm3.static.flickr.com/2323/21015744
72_5a15080cf3.jpg  

·  Fæðing Venusar: 
http://cache.eb.com/eb/image?id=6792&ren
dTypeId=4  

